
	Модул номи
	Оралиқ назорат

	Жиноят-процессуал ҳуқуқи
	Мустақил иш

	Балл миқдори
	Мустақил иш билим ва кўникмаларни баҳолайди

	20%
	· Жиноят ишлари юритувининг хуқуқий масалалари юзасидан чуқур билимларни намойиш этиш;

· Жиноят процессуал қонунчилигини ва қонунни қўллаш амалиётини такомиллаштириш масалаларини танқидий таҳлил этиш ва баҳолаш;

· Жиноят процессуал хужжатлар асосида жиноят ишлари юритуви иштирокчиларининг процессуал позициясини ёзма шаклда танқидий таҳлил этиш ва асослаш;

	Топшириш муддати
	

	03.12.2013
	

	(индивидуал бажариладиган иш/ гуруҳ бўлиб бажариладиган иш)
	

	индивидуал
	


Ушбу ишни бажариш учун эссе ёзишингиз керак.
МУСТАҚИЛ ИШ – КЕЙС СТАДИ УЧУН ВАЗИФА 

Масала:  Фуқаро С. таниши Ф. билан молиявий жиҳатдан яхши таъминланган шахсларни қидириб топиш ва уларни кузатиб, улар ҳақида маълумотлар тўплаш ҳамда тўпланган маълумотлар асосида уларга уйда бўлмаган вақтларида уйларига келиш, уй эшикларини илгаридан ўзлари томонидан тайёрланган калитлар ёрдамида калит танлаш йўли билан эшикни очиб кириш ва уйда мавжуд бўлган барча тилла буюмлар ва нақд пул маблағларини ўғирлаш ва шу йўл билан бойлик орттириш ҳақида жиноий тил бириктиришган. Мазкур тузилган жиноий режага кўра. фуқаро С. ва Ф. лар 12 та ҳолатда турли шахсларнинг уйларига ўғирликка тушиб, мазкур 12 та ҳолат бўйича турли шахслар уйидан жами 850 граммга тенг тилла тақинчоқлар, 15.000 АҚШ доллари ва 30.000.000 сўм миқдоридаги нақд пул маблағларини ўғирлик йўли билан қўлга киритишган. Мазкур ҳолат юзасидан ҳар бир эпизод юзасидан Тошкент шаҳар Сергели, Чилонзор, Миробод, Яккасарой ва Юнусобод туман ИИБлари томонидан ЖКнинг 169-моддаси тегишли бандлари билан жиноят иши қўзғатилган. Фуқаро С. ва Ф.лар содир этган жиноятлари фош этилмаганлигини билган ҳолда яна ўғрилик жиноятига қўл уришади ва мазкур жиноятни содир этиш вақтида ҳудуд профилактика нозири томонидан қўлга олинадилар. Мазкур ҳолат юзасидан фуқаролар С.ва Ф.ларга нисбатан Тошкент шаҳар ИИББ томонидан ЖКнинг 169-моддаси тегишли бандлари билан жиноят иши қўзғатилиб, дастлабки тергов ҳаракатлари олиб борилади. Олиб борилган дастлабки тергов ҳаракатлари жараёнида гумон қилинувчи тариқасида сўроқ қилинган С. ва Ф.лар ўзларининг жиноий фаолияти давомида Тошкент шаҳар Сергели, Чилонзор, Миробод, Яккасарой ва Юнусобод туман ИИБлари  томонидан қўзғатилган жиноят ишлари бўйича  содир этилган жиноятларни ҳам улар содир этганликларини маълум қилишган. Бундан ташқари, фуқаро С. ва Ф.лар ўғирлик натижасида қўлга киритган тилла тақинчоқларни, лом қилиш мақсадида турли заргарларга сотганликлари аниқланган. 

 Айтингчи, мазкур ҳолатда Тошкент шаҳар Сергели, Чилонзор, Миробод, Яккасарой ва Юнусобод туман ИИБлари терговчилари томонидан иш юритувларидаги жиноят иши юзасидан қандай қарор қабул қилишлари керак? Ҳар бир терговчи ўзларининг иш юритувларидаги жиноят ишлари бўйича С.  ва Ф.лар алохида алохида жавобгарликка тортилиши мумкинми?

Айтингчи,  агар ўғирлик натижасида қўлга киритилган тилла тақинчоқлар эритилган бўлса, жабрланувчиларга етказилган моддий зарар қандай тартибда қопланади?

Жабрланувчига етказилган моддий зарарни хажмини белгилаш, зарарни қоплаш тартиби жиноят процессида фуқаровий даъвони таъминлашдан нима билан фарқ қилишини тавсифланг.

Ўз жавобингизни халқаро меъёрий хужжатлар, Жиноят-процессуал ва фуқаролик кодекслари нормалари ва Олий суд Пленумининг тегишли қарорлари билан асослантиринг.

Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 1500 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз 25.12.2013га қадар тақдим қилинади. 

